
PROCEDEMENTO DE AVALIACIÓN 

4 ESO
Tecnoloxía da Información e da Comunicación

As principais normas básicas a seguir na avaliación da ESO son as que a continuación se sinalan:

 Durante cada trimestre o profesor realizará tres probas escritas que se basearán nos criterios de avaliación das
unidades tratadas, tendo como finalidade a consecución dos obxectivos mínimos relativos a elas

 Cada unha destas probas abranguerá o que o profesor considere.

 En cada proba figurará a puntuación que se lle vai dar a cada pregunta.

 A ausencia de explicacións na solución repercutirá negativamente na súa valoración, podendo chegar a ter
unha puntuación de cero se só se aporta a solución numérica sen ningunha aclaración de onde sae o dato.
Reciprocamente, aínda que o resultado non sexa correcto, teranse en conta a presentación e desenvolvemento
do problema.

 Tamén se valorará a orde, claridade, ortografía e limpeza coa que está realizado o exame, podendo restarse 1
punto como máximo por este concepto.

o Cada falta de ortografía descontara 0.10 puntos.
o O alumno ou alumna deberá, coas faltas de ortografía que cometa, buscalas no dicionario, escribilas

10 veces e escribir unha oración con ela.
o Non ter faltas de ortografía será valorado positivamente con 0.25 puntos.

 A cualificación de cada unha das probas darase cun número entre 0 e 10, que poderá levar decimais.

 A duración destas probas será en xeral dunha unidade lectiva (50 minutos)  4º ESO.

 O alumnado que cometa un acto ilícito durante a realización dunha proba obterá un 0,0 en dita proba.

 O alumno ou alumna poderá ve-lo exame corrixido e puntuado, en presencia do profesor na hora e día que este
estableza.

 A incomparecencia non xustificada a un exame é motivo de suspenso no bloque avaliado. Pola contra, no caso
de non poder asistir a un exame por un motivo xustificado (fixados na Comisión de Coordinación Pedagóxica),
o profesor poderá establecer outra data para facelo, ou determinar unha cualificación en función dos datos que
ten do alumno ata ese momento. 

Recuperacións 

Ó final do trimestre, preferiblemente tras os períodos vacacionais, realizarase un exame de recuperación da materia
correspondente ó trimestre a non ser que se realice avaliación continua (na terceira avaliación pode non facerse por
falta de tempo e debido á proximidade do exame final).

A finais de curso, preferiblemente na última semana, realizarase un exame final para aquel alumnado que aínda teña
algunha  avaliación  suspensa.  Cada  alumno/a  so  realizará  as  cuestións  correspondentes  ás  avaliacións  que  teña
suspensas, tendo en calquera caso a opción de poder presentarse con toda a materia.

Cualificación final de xuño

No caso de ter tódalas avaliacións superadas, a cualificación final de xuño obterase facendo a media aritmética das
cualificacións destas pero tendo sempre en conta a evolución do alumno ou alumna ao longo do curso, de maneira
que esta media redondearase á alza ou á baixa segundo o traballo e/ou actitude resultaran positivos ou negativos ó
longo do curso, respectivamente.

En caso de ter so unha  avaliación suspensa e cun mínimo dun 3, faráselle media coas outras dúas avaliacións, tendo
que obter como mínimo un 5 para aprobar a materia.
Con dúas ou máis avaliación suspensas non se lle fará media, obtendo unha cualificación negativa na materia e tendo
que ir a setembro.

Proba extraordinaria de setembro 

No caso de non acadar unha cualificación igual ou superior a 5 na sesión de avaliación ordinaria de xuño, os alumnos
deberán  facer  unha  proba  extraordinaria  en  setembro,  na  que  deberán  examinarse  de  toda  a  materia,
independentemente de que durante o curso tivera algunha avaliación aprobada.

Esta proba escrita constará de exercicios prácticos que recollerán os aspectos máis importantes da materia e estarán
baseados sempre nos obxectivos mínimos que recolle esta programación.

Para acadar unha avaliación positiva na avaliación extraordinaria de Setembro, o alumno deberá obter nela unha
cualificación igual ou superior a 5.

CRITERIOS DE CUALIFICACIÓN 

Para aprobar cada avaliación, o alumno ou alumna deberá obter unha nota media igual ou superior a 5. 

A nota media de cada avaliación realizarase da seguinte maneira:

 Notas das probas de coñecemento: 50%

 Outras actividades (traballos, tarefas de clase, actitude,técnicas e estratexias,…):  50%

 En cada avaliación a primeira proba terá un valor de 1/10 da nota, a segunda 3/10 e a terceira 6/10. 

 A nota mínima, para facer o cálculo da nota nos exames, será de un 3 a

partires da segunda proba, e non se poderá sacar un 0 en ningunha delas o que

daría a avaliacion como suspensa.

Para aprobar a materia ao final do curso deberá obter unha nota media superior ou igual a 5. Esa  nota final do curso

será a media das notas da 1ª, 2ª e 3ª avaliación. Para calcular a media deberá ter un mínimo de dúas avaliacións

aprobadas e outra con un mínimo de 3.

En caso de non superar a materia en Xuño, terá que facer unha proba escrita en Setembro, tendo que obter como

mínimo un 5 nela para aprobar a materia.

